SI T’À DJOI D’ÉZERTCHITATE COUN LI NOUM
Sli cou znavou la sal an Tchampseur.

In bot carcun ou-y-avoun dit que a véntave znà la sal, paroi ou-y-avoun pi gnon d’alà a tchitala dadjò qu’a-coustave si cara, é a-n-a viné isì. Anleura, su an Tchampseur ou s’òn butà lai pér znà la sal. Môc cou-y-òn dit que, pér znà la sal, calou cou la znave a vintave gnon cou pistase lou tchamp. É coùmmé fare a gnon pistà lou tchamp?

Anleura ou-y-òn fait ina barèla é ou lou pourtavou an tra cat sla barèla iquì. Ou-y-òn znà è dopou a-y-ô sayù su toutta l’èrba iquì dli tavôn. É li tavôn touìti ou-y-alavou ansumma al fieu a tchutchìa l’amél. É eul djon ou li dizoun a calou cou-y-avè znà la sal “Gouèrna que  sli-quì ou tchuttchou viô  toutta la sal! La sal a-vin gnon”. “Coumme dj’èn da fare?”. “Oh, a-vénte gouèrnà eud fulminali viô li tavôn iquì!”. Anleura ou s’òn butà lai calou cou-y-avè znà é lou pare, a gouernà coun lou fuzìi que li tavôn ou-y-alasou gnon a mindjìa eul fieu iquì cou-y-avoun la sal. É in tavôn ou li vol-ti pà iquì sla frount aou fìi?! È quioou ou li fai môc: “Pare!!” é l’aoutou “Tomp!”, ina trounà. Pér bouneur cou l’ô sbaillià. É lou pare ou dizé: “Sé la bota a-y-alave bin, ‘na pernò douì!!”. É la sal a-y-ô ancoù da vinì ourò!

1) Marca coun lou rous li noum aou féminil é coun lo bio li noum aou masquil

2) Marca coun lou vort li noum cou soun aou masquil a nosta moda mèntre cou soun aou féminil an italiòn

3) Marca coun lou noir li noum cou soun aou féminil a nosta moda mèntre cou soun aou masquil an italiòn

4) Marca coun lou tchèlèst touiti li noum cou soun aou singoular é coun lou maròn touiti sli cou soun aou ploural

5) Buta touiti li noum cou soun aou singoular aou ploural é touiti sli cou soun aou ploural aou singoular.

